ՀԻՄՆԱՎՈՐՈՒՄ
«ԹՈՔԱԲԱՆՈՒԹՅԱՆ ԱԶԳԱՅԻՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆԵՐԴՐՈՒՄ ԿԱՏԱՐԵԼՈՒ, ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և խնդիրները, նախագծի ընդունման անհրաժեշտությունը            
 ՀՀ կառավարության 2024 թվականի փետրվարի 8-ի N 181-Ա  որոշմամբ «Թոքաբանության ազգային կենտրոն» ՓԲԸ-ը այսուհետ՝ Ընկերություն) վերակազմակերպվել է «Թոքաբանության ազգային կենտրոն» ՊՈԱԿ-ի (այսուհետ՝ Կազմակերպություն): Նշված որոշմամբ նախատեսվել է Ընկերության գործունեության համար անհրաժեշտ անշարժ գույքը և շարժական գույքի մի մասը հետ վերցնել Կազմակերպությունից և հատկացնել Ընկերությանը անհատույց օգտագործման իրավունքով: 
ՀՀ օրենսդրության համաձայն` պետական ոչ առևտրային կազմակերպությունների զբաղեցրած անշարժ գուքը պետական սեփականություն է և անհատույց օգտագործման իրավունքով հանձնվում է վերջիններիս Տարածքային կառավարման և ենթակառուցվածքների նախարարության պետական գույքի կոմիտեի կողմից: Այժմ Կազմակերպության իրավահաջորդը հանդիսացող Ընկերությունը 100 տոկոս պետական բաժնեմաս ունեցող առևտրային կազմակերպություն է: «Բաժնետիրական ընկերությունների մասին» օրենքի 35-րդ հոդվածի 1-ին մասի համաձայն` ընկերությունն իրավունք ունի բաժնետոմսերի անվանական արժեքը մեծացնելու կամ լրացուցիչ բաժնետոմսեր տեղաբաշխելու միջոցով ավելացնել իր կանոնադրական կապիտալը:  Ընկերության գործունեության համար նախատեսված անշարժ գույքը նպատակահարմար է ներդնել Ընկերության կանոնադրական կապիտալում` Ընկերության իրատեսական շուկայական արժեք ձևավորելու համար:
Սույն նախագիծը մշակվել է նշված անշարժ գույքը Ընկերության կանոնադրական կապիտալում ներդնելու և կանոնադրական կապիտալն ավելացնելու նպատակով: Նշված գույքը Ընկերության կանոնադրական կապիտալում ներդրման արդյունքում Ընկերության կանոնադրական կապիտալը կավելանա լրացուցիչ 2.039.427.215 հատ հասարակ (սովորական) բաժնետոմսով` յուրաքանչյուրը 1 ՀՀ դրամ անվանական արժեքով, բաժնետոմսերի տեղաբաշխման միջոցով ավելանում է 2.039.427.215,0 ՀՀ դրամով:
Միաժամանակ Նախագծով առաջարկվում է լուծել Ընկերության և ՀՀ պետական գույքի կառավարման կոմիտեի հետ կնքված Կոտայքի մարզ, քաղ. Աբովյան, Արզնու խճուղի 10 հասցեում գտնվող շենքի գույքի վերաբերյալ անհատույց օգտագործման պայմանագիրը:
2. Կարգավորման նպատակը և բնույթը, ակնկալվող արդյունքը
Նախագծի ընդունման արդյունքում Ընկերության գործունեության համար անհրաժեշտ անշարժ գույքը կներդրվի Ընկերության կանոնադրական կապիտալում` արդյունքում ավելացնելով կանոնադրական կապիտալը լրացուցիչ բաժնետոմսեր տեղաբաշխելու միջոցով:
3. Նախագծերի մշակման գործընթացում ներգրավված ինստիտուտները և անձինք
Նախագծի մշակումն իրականացվել է Հայաստանի Հանրապետության առողջապահության նախարարության կողմից:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը չի բխում ռազմավարական կամ ծրագրային որևէ փաստաթղթերից: 
5. Տեղեկանք պետական բյուջեի ծախսերի կամ եկամուտների ավելացման կամ նվազեցման մասին
Նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։
